Utusan Borneo: 24 Oktober 2026
Lelaki dipenjara enam bulan

kerana cuba curi kabel elektrik

KUCHING: Mahkamah Ma-
jistret semalammenjatuhkan
hukuman penjara enam btilan
terhadap seorang lelaki yang
cuba mencuri kabel elektrik
milik sebuah syarikat keju-
ruteraan di tapak projek di
Hospital Petra Jaya di sini,
Isnin lalu.

Majistret Ling Hui Chuan
memerintahkan hukuman
penjara bagi Mohamad Za-
inuddin Ahmad, 42, untuk
dikuatkuasakan mulai se-
malam.

Mohamad Zainuddin yang
tidak diwakili peguam men-
gaku bersalah sebaik didakwa
mengikut Sesyen, 379 Kanun
Keseksaan dibaca bersama
Seksyen 511 Kanun sama.

Mengikut pertuduhan,
Mohamad Zainuddin di-
dakwa melakukan kesalahan
itusekitar jam4.30 pagi pada
19 Oktober 2026 di sebuah
tapak projek di Hospital
Petra Jaya di sini.

Berdasarkan keterangan
kes, pengawal keselamatan
bertugas ketika kejadian
mendapati berlaku kecurian

kabel elektrik di kawasan
tersebut dan mendapati
Mohamad Zainuddin mela-
rikan diri.

Pengawal keselamatan itu
sempat mengambil gam-
bar Mohamad Zainuddin
dan mencatat butiran mo-
tosikalnya, termasuk nombor
pendaftarannya.

Semasa kejadian juga,
Mohamad Zainuddin men-
inggalkan sebuah kotak per-
alatan berwarna hitam yang
mengandungi mesin gerudi
dan mata pemotong besi.

Dua gulung kabel elektrik
sepanjang 20 meter setiap
satujugatidakberjayadibawa
lari dari tempat kejadian.

Susulan itu, laporan polis
dibuat dan tindakan lanjut
diambil terhadap Mohamad
Zainuddin.

Hasil siasatan mendapati
terdapat liputan sistem kam-
era litar tertutup (CCTV) di
tempat kejadian.

Pendakwaan dilakukan
oleh Timbalan Pendakwa’
Raya Nurul Aqgila Morsa-
lin.





